
1. ”As dit jou jou vrede kos, 
 dan is dit te duur.”

Jesaja 9:5-6 (NLV) 5Want ’n Kind is vir ons gebore, ’n Seun is 
aan ons gegee. Hy sal die heerser wees met die koninklike 
titels: Wonderbare Raadsman, Magtige God, Ewige Vader, 
Vredevors. 6Sy heerskappy en vrede sal voortdurend uitbrei 
en nooit ophou nie.

2. Hoe kan jy jou vrede beskerm in ’n wêreld  
 wat dit wil aanval?

3. Wat steel jou vrede in hierdie seisoen?

a) Ons begeer beheer. 

b) God se tyd is altyd perfek, maar dit is selde gerieflik.

Lukas 1:26-31 (NLV) 26Toe Elisabet ses maande swanger was, 
het God die engel Gabriël na Nasaret, ’n dorp in Galilea, 
gestuur 27na ’n jong meisie met die naam Maria. Sy was 
verloof aan ’n man met die naam Josef, ’n afstammeling 
van koning Dawid. 28Gabriël het aan haar verskyn en 
gesê: ”Ek groet jou, geseënde vrou! Die Here is met jou!” 
29Verward en ontsteld het Maria gewonder wat die engel se 
begroeting kon beteken. 30”Moenie bang wees nie, Maria,” 
het die engel gesê, ”want God het besluit om jou te seën! 
31Jy sal swanger word en ’n seun hê en jy moet Hom Jesus 
noem.”

Johannes 2:1-4 (NLV) 1Op die derde dag was daar ’n 
bruilof in Kana, in die Galilea-gebied. Jesus se ma het dit 
bygewoon 2en Hy en sy dissipels was ook na die bruilof toe 
genooi. 3Toe die wyn opraak, sê Jesus se ma vir Hom: ”Hulle 
het nie meer wyn nie.” 4Jesus se reaksie was: ”Wat het dit 
met My en jou te doen, Vrou? My tyd het nog nie gekom 
nie.”

c) Vrede sal altyd verdwyn, solank as wat jy 
 God se tyd probeer beheer.

Johannes 11:17 en 20-21 (NLV) 17Toe Jesus daar aankom, het 
Hy uitgevind dat Lasarus al vier dae in die graf was. ... 20Toe 
Marta hoor dat Jesus op pad is, het sy Hom gaan ontmoet. 
Maria het egter in die huis bly sit. 21Marta het vir Jesus gesê: 
”Here, as U maar net hier was, sou my broer nie gesterf het 
nie.”

4.  In watter area van jou lewe het jy 
 ’n behoefte aan vrede?

Johannes 14:27 (AFR83) 27”Vrede laat Ek vir julle na; my vrede 
gee Ek vir julle. Die vrede wat Ek vir julle gee, is nie die soort 
wat die wêreld gee nie. Julle moet nie ontsteld wees nie, en 
julle moet nie bang wees nie.”

